
Mae eithriadau rhag premiwm y dreth gyngor ar eiddo gwag hirdymor ac ail gartrefi Adrannau 12A a 12B Deddf Cyllid Llywodraeth Leol 1992 yn rhoi pwerau i Weinidogion Cymru wneud rheoliadau i ragnodi un neu fwy o ddosbarthiadau anheddau na all awdurdod bilio wneud penderfyniad yn eu cylch i weithredu premiwm.

Cafodd Rheoliadau’r Dreth Gyngor (Eithriadau rhag Symiau Uwch) (Cymru) 2015 eu gwneud dan y pwerau hyn. Ni fedrir codi premiwm ar annedd a ddaw o fewn eithriad.

Mae’n rhaid i awdurdodau lleol roi ystyriaeth i’r eithriadau hyn cyn penderfynu gweithredu premiwm. Mae’r rheoliadau yn rhagnodi 7 dosbarth o anheddau eithriedig fel y manylir isod:

	Disgrifiad
	Perthnasol i Ail Gartrefi
	Perthnasol i Eiddo Gwag Hirdymor

	
	
	

	Dosbarth 1
Anheddau a gaiff eu marchnata ar werth neu lle cafodd cynnig i brynu’r annedd ei dderbyn, gyda chyfyngiad amser o 1 flwyddyn 
	Ydy
	Ydy

	Dosbarth 2
Anheddau a gaiff eu marchnata ar osod neu lle cafodd cynnig i rentu ei dderbyn, gyda chyfyngiad amser o 1 flwyddyn 
	Ydy
	Ydy

	Dosbarth 3
Anecs sy’n rhan o, neu sy’n cael ei drin, fel rhan o’r brif annedd
	Ydy
	Ydy

	Dosbarth 4
Anheddau a fyddai’n unig neu brif breswylfa rhywun pe na byddent yn preswylio mewn llety lluoedd arfog
	Ydy
	Ydy

	Dosbarth 5
Lleiniau carafanau ac angorfeydd cychod a gaiff eu meddiannu
	Ydy
	

	Dosbarth 6
Anheddau lle oherwydd amod cynllunio, y caiff meddianaeth drwy gydol y flwyddyn neu barhaol ei wahardd neu ei ddynodi ar gyfer defnydd fel llety gwyliau yn unig neu sy’n atal meddiannaeth fel unig neu brif breswylfa unigolyn 
	Ydy
	

	Dosbarth 7
Anheddau cysylltiedig â swydd
	Ydy
	




1. [bookmark: _Toc192668393]Gweithredu pwerau dan Adran 12A a 12B (Deddf Cyllid Llywodraeth Leol 1992) i ostwng rhwymedigaeth premiwm. 

Wrth weithredu’r pŵer dan adran 12A a 12B Deddf Cyllid Llywodraeth Leol 1992. Gall awdurdod bilio benderfynu ar y mathau neu ddosbarthiadau o eiddo, o fewn categorïau eiddo gwag hirdymor neu ail gartrefi, y bydd neu na fydd yn codi premiwm arnynt.

Cytunwyd ar yr eithriadau disgresiwn canlynol.


1.1 [bookmark: _Toc192668394]Eithriad Lleol Ail Gartref – Cyfyngedig i 12 mis

Lle ers cyflwyno premiwm, mae eiddo hunanarlwyo wedi symud o’r rhestr fasnachol gan:

· Nad oedd yn bodloni’r gofyniad i fod ar gael i’w osod am 252 diwrnod a meddiannaeth 182 diwrnod.
A
· Cafodd ei roi ar y restr ddomestig yn dilyn cyflwyno taliadau premiwm.

Ni chaiff y premiwm ei godi am y 12 mis cyntaf. Mae’r eithriad hwn yn weithredol o 1 Ebrill 2024.

1.2 [bookmark: _Toc192668395]Eithriad Lleol Eiddo Gwag Hirdymor – Cyfyngedig i  6 mis

Lle cafodd eiddo y codwyd tâl premiwm arno ei werthu, ni fydd angen i’r perchennog newydd dalu premiwm am y 6 mis cyntaf yn dilyn y gwerthiant os yw’r eiddo yn parhau’n wag.

Mae’n rhaid bodloni’r canlynol i ganiatáu ar gyfer yr Eithriad Lleol yma:

· Rhaid bod newid mewn perchnogaeth ar y gofrestfa tir.
· Rhaid bod gwerthiant ar werth trafodiadol wedi ei gofrestru ar y gofrestrfa tir.
Daw’r Eithriad Lleol hwn i ben os caiff yr eiddo ei feddiannu yn ystod y cyfnod hwn, neu os y daeth y 6 mis i ben.
Ni chaiff y premiwm ei godi am y 6 mis cyntaf. Mae’r eithriad hwn yn weithredol o 1 Ebrill 2025.



1.3 [bookmark: _Toc192668396]Eithriad Lleol Eiddo Gwag Hirdymor – Cyfyngedig i 12 mis

Lle caiff eiddo y codwyd tâl premiwm arno ei werthu, ni fydd angen i’r perchennog newydd dalu premiwm am y 12 mis cyntaf yn dilyn y pryniant os yw’r eiddo yn parhau’n wag a bod gwaith adeiladu strwythurol mawr yn mynd rhagddo i ddod â’r eiddo yn ôl i ddefnydd.


Mae’n rhaid bodloni’r canlynol i ganiatáu ar gyfer yr Eithriad Lleol hwn:

· Rhaid bod newid mewn perchnogaeth ar y gofrestfa tir.
· Rhaid bod gwerthiant ar werth trafodiadol wedi ei gofrestru ar y gofrestrfa tir.
· Rhaid bod gwaith adeiladu strwythurol mawr a gefnogir gan dystiolaeth.

Daw’r Eithriad Lleol hwn i ben os caiff yr eiddo ei feddiannu yn ystod y cyfnod hwn, neu os daeth y 12 mis i ben. Mae’r eithriad hwn yn weithredol o 1 Ebrill 2025.

2 [bookmark: _Toc192668397]Gweithredu disgresiwn dan Adran 13a Deddf Cyllid Llywodraeth Leol 1992 

Mae Adran 13A Deddf Cyllid Llywodraeth Leol 1992 yn galluogi awdurdodau bilio i gael pwerau disgresiwn i ostwng rhwymedigaeth treth gyngor i’r fath raddau y mae’r awdurdod bilio yn credu sy’n addas.

Gellir gweithredu’r pŵer mewn achosion unigol, neu drwy benderfynu ar ddosbarth o achosion. Gellir defnyddio’r pŵer  i ostwng rhwymedigaeth treth gyngor,  gan unrhyw swm, yn cynnwys mewn amgylchiadau lle gallai’r awdurdod lleol fel arall godi premiwm.

Gall awdurdodau lleol ddefnyddio’r pwerau hyn er enghraifft i ostwng neu ddatgymhwyso premiwm, ac o bosibl i dargedu defnydd premiwm.

Caiff rhai o’r enghreifftiau a roddir gan Lywodraeth Cymru lle gallai awdurdod lleol ystyried pwerau dewisol eu manylu yn Treth Gyngor ar gartrefi gwag ac ail gartrefi | LLYW.CYMRU. 

Lle ceir apêl caiff ei hystyried ar ei theilyngdod unigol, gan roi ystyriaeth i’r holl ffactorau ac amgylchiadau.

[bookmark: _Toc192668398]2.1	Disgresiwn gyda chyfyngiad amser

Gall y premiwm gael ei ostwng am hyd at 12 mis, gan roi ystyriaeth i’r canlynol wrth wneud penderfyniad i weithredu disgresiwn:

· Pa mor hir y bu’r eiddo yn wag.
· Y rheswm pam na ddaethpwyd â’r eiddo yn ôl i ddefnydd.
· A oes gwaith yn cael ei wneud i ddod â’r eiddo yn ôl i ddefnydd.
· A oes unrhyw amgylchiadau eithriadol yn effeithio ar ddatblygiad yr eiddo (yswiriant/cynllunio/adeiladau rhestredig ac yn y blaen).
· Pa waith sydd ar ôl.
· Rhestr y gwaith.
· Amserlen ar gyfer cwblhau’r gwaith.
· Ystyried os byddai’n briodol ystyried caledi ariannol gan roi ystyriaeth i’r angen i ddod ag eiddo yn ôl i ddefnydd.

Mae hyn yn ddisgresiwn tymor byr i alluogi dod â’r eiddo yn ôl i ddefnydd.

[bookmark: _Toc192668399]2.2	Disgresiwn heb gyfyngiad amser 

Gellir tynnu’r tâl premiwm yn llawn os nad yw’r eiddo yn addas fel unig neu brif breswylfa oherwydd y canlynol:

· Ei fod yn atodol i’r prif eiddo.
· Agosatrwydd at y prif eiddo (cwrtil).
· Lleoliad yr eiddo.
· Adeilad allanol wedi ei addasu sydd wedi ei gofrestru dan yr un gweithredoedd.
· Math o gysylltiadau cyfleustod i’r eiddo.
· Fferm waith.

Nid yw’r rhestr uchod yn cynnwys popeth. Gall fod ffactorau eraill a gaiff eu hystyried wrth wneud y penderfyniad i weithredu disgresiwn.

Os gweithredir disgresiwn rhoddir manylion yr amodau am y dyfarniad yn y llythyr dyfarnu. Byddai hyn yn cadarnhau os na chydymffurfir gyda’r amodau sy’n gysylltiedig â’r dyfarniad yna caiff y disgresiwn ei ddileu, a byddai’r premiwm llawn yn daladwy.

3 [bookmark: _Toc192668400]Panel Apêl

Pan dderbynnir apêl eir â hyn ymlaen i’r panel apêl i gael ei hystyried.

Bydd y panel yn cynnwys y swyddogion canlynol:

· Y Swyddog Adran 151 a/neu y Pennaeth Cyllid
· Pennaeth Cynorthwyol Cyllid
· Yr Aelod Cabinet dros Adnoddau
· Pennaeth y Cydwasanaeth Refeniw a Budd-daliadau a/ne Reolwr Cydwasanaeth Refeniw

Caiff apelau eu penderfynu o fewn 2 fis o dderbyn yr apêl a’r holl ddogfennau/tystiolaeth angenrheidiol i gefnogi.

4 [bookmark: _Toc192668401]Hawl Pellach o Apêl i’r Tribiwnlys Prisio 

Mae hawl pellach o apêl yn uniongyrchol i’r Tribiwnlys Prisio, lle gwrthodwyd disgresiwn, yn dilyn gwrandawiad apêl gyda’r awdurdod. Rhoddir gwybodaeth ar yr Hawl  Apêl pellach wrth hysbysu cwsmeriaid am ganlyniad y gwrandawiad apêl.

